
L-ERBATAX-IL PARLAMENT






KUMITAT PERMANENTI
GĦALL-KONSIDERAZZJONI TA' ABBOZZI TA' LIĠI






Laqgħa Nru 58
It-Tnejn, 14 ta’ Lulju, 2025







Il-Kumitat iltaqa' fil-Parlament, il-Belt Valletta, fit-3.15 p.m.





MINUTI

Il-Minuti tal-Laqgħa Nru 57, li saret fid-9 ta’ Lulju 2025, ġew ikkonfermati.


PERMESS TAL-KUMITAT

IĊ-CHAIRPERSON (Onor. Michael Farrugia): Is-Segretarju Parlamentari Rebecca Buttigieg.

ONOR. REBECCA BUTTIGIEG (Segretarju Parlamentari għar-Riformi u l-Ugwaljanza): Sur President, nitlob il-permess sabiex il-Kumitat jgħaddi għat-tielet item fuq l-aġenda.

IĊ-CHAIRPERSON: Hawn permess? (Onor. Membri: Iva)

Il-permess ingħata.
[bookmark: _Hlk139284094]
ABBOZZ TA’ LIĠI LI JEMENDA DIVERSI LIĠIJIET DWAR ŻWIEĠ TAT-TFAL U ŻWIEĠ FURZAT 

VARIOUS LAWS RELATING TO CHILD MARRIAGE AND FORCED MARRIAGE (AMENDMENT) BILL

Skont riżoluzzjoni fis-Seduta Nru 363 tal-Erbgħa, 2 ta’ Lulju 2025, il-Kumitat iltaqa’ biex jikkonsidra dan l-Abbozz ta’ Liġi.

Klawsola 2 - Emenda għall-Kodiċi Kriminali. Kap. 9.

Clause 2 - Amendment to the Criminal Code. Cap. 9. 

IĊ-CHAIRPERSON: Rimarki. Is-Segretarju Parlamentari Rebecca Buttigieg.

ONOR. REBECCA BUTTIGIEG: Din it-taqsima temenda l-Kodiċi Kriminali u għandha tinqara u tinftiehem ħaġa waħda mal-Kodiċi Kriminali hawn iżjed ’il quddiem f’din it-Taqsima msejjaħ il-Kodiċi. 

IĊ-CHAIRPERSON: Rimarki? (Onor. Membri: No) Il-mistoqsija hi klawsola 2. Dawk favur? (Onor. Membri: Aye) Dawk kontra? Agreed.

Klawsola 2 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 3 - Emenda tal-artikolu 251G tal-Kodiċi.

Clause 3 - Amendment of article 251G of the Code.

IĊ-CHAIRPERSON: Is-Segretarju Parlamentari Rebecca Buttigieg.

ONOR. REBECCA BUTTIGIEG: Din hija emenda tal-artikolu 251G tal-Kodiċi dwar żwieġ furzat. Din l-emenda żżid żewġ provisos ġodda biex fir-reat ta’ żwieġ furzat jiġu inklużi wkoll dawk iż-żweġijiet li għalkemm mhumiex legalment vinkolanti, huma soċjalment rikonoxxuti bl-istess mod ta’ żwieġ. 

IĊ-CHAIRPERSON: Rimarki? (Onor. Membri: No) Il-mistoqsija hi klawsola 3. Dawk favur? (Onor. Membri: Aye) Dawk kontra? Agreed.

Klawsola 3 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 4 - Emenda tal-artikolu 251GA tal-Kodiċi.

Clause 4 - Amendment of article 251GA of the Code.

IĊ-CHAIRPERSON: Is-Segretarju Parlamentari Rebecca Buttigieg.

ONOR. REBECCA BUTTIGIEG: Din il-klawsola temenda l-artikolu 251GA tal-Kodiċi li jitkellem dwar ġbid b’qerq ta’ persuna għal territorju ta’ stat ieħor għal żwieġ furzat. Din l-emenda iżżid żewġ provisos ġodda sabiex fir-reat ta’ ġbid b’qerq ta’ persuna għal territorju ta’ stat ieħor għal żwieġ furzat jiġu inklużi wkoll dawk iż-żwiġijiet illi għalkemm mhumiex legalment vinkolanti, huma soċjalment rikonoxxuti bl-istess mod ta’ żwieġ. 

IĊ-CHAIRPERSON: Rimarki? (Onor. Membri: No) Il-mistoqsija hi klawsola 4. Dawk favur? (Onor. Membri: Aye) Dawk kontra? Agreed. 

Klawsola 4 għaddiet nem. con. u ġiet ordnata biex issir parti mill-Abbozz ta’ Liġi.
Klawsola 5 - Emendi għall-Kodiċi Ċivili. Kap. 16.

Clause 5 - Amendments to the Civil Code. Cap. 16.

IĊ-CHAIRPERSON: Is-Segretarju Parlamentari Rebecca Buttigieg.

ONOR. REBECCA BUTTIGIEG: Din il-klawsola tintroduċi Taqsima II li temenda l-Kodiċi Ċivili, Kap. 16.

IĊ-CHAIRPERSON: Rimarki? (Onor. Membri: No) Il-mistoqsija hi klawsola 5. Dawk favur? (Onor. Membri: Aye) Dawk kontra? Agreed.

Klawsola 5 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 6 - Emenda tal-artikolu 189 tal-Kodiċi.

Clause 6 - Amendment of article 189 of the Code.

IĊ-CHAIRPERSON: Is-Segretarju Parlamentari Rebecca Buttigieg.

ONOR. REBECCA BUTTIGIEG: Din il-klawsola temenda l-artikolu 189 tal-Kodiċi li jitkellem dwar persuni suġġetti għall-interdizzjoni.

IĊ-CHAIRPERSON: Rimarki? (Onor. Membri: No) Il-mistoqsija hi klawsola 6. Dawk favur? (Onor. Membri: Aye) Dawk kontra? Agreed.

Klawsola 6 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 7 - Tħassir tal-artikolu 1241 tal-Kodiċi.

Clause 7 - Deletion of article 1241 of the Code.

IĊ-CHAIRPERSON: Is-Segretarju Parlamentari Rebecca Buttigieg.

ONOR. REBECCA BUTTIGIEG: Din il-klawsola qed tħassar l-artikolu 1241 tal-Kodiċi li jitkellem dwar il-kitba taż-żwieġ magħmula minn minuri u qed jiġi mħassar biex kitba taż-żwieġ bejn minuri ma tibqax valida u dan anke jekk ikun hemm il-kunsens tal-ġenituri jew l-awtorizzazzjoni tal-qorti.
IĊ-CHAIRPERSON: Rimarki? (Onor. Membri: No) Il-mistoqsija hi klawsola 7. Dawk favur? (Onor. Membri: Aye) Dawk kontra? Agreed.

Klawsola 7 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 8 - Emenda tal-artikolu 1744 tal-Kodiċi.

Clause 8 - Amendment of article 1744 of the Code.

IĊ-CHAIRPERSON: Is-Segretarju Parlamentari Rebecca Buttigieg.

ONOR. REBACCA BUTTIGIEG: Klawsola 8 temenda l-artikolu 1744 tal-Kodiċi li jitkellem dwar il-persuni inkapaċi li jagħmlu donazzjoni. L-emenda tneħħi l-eċċezzjoni għall-minuri li jagħmlu donazzjoni b’kuntratt taż-żwieġ skont l-artikolu 1807 u dan għaliex permezz ta’ dan l-abbozz minuri mhux se jkunu jistgħu jidħlu fiż-żwieġ. 

IĊ-CHAIRPERSON: Rimarki? (Onor. Membri: No) Il-mistoqsija hi klawsola 8. Dawk favur? (Onor. Membri: Aye) Dawk kontra? Agreed.

Klawsola 8 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 9 - Tħassir tal-artikolu 1807 tal-Kodiċi.

Clause 9 - Deletion of article 1807 of the Code.

IĊ-CHAIRPERSON: Is-Segretarju Parlamentari Rebecca Buttigieg.

ONOR. REBECCA BUTTIGIEG: Permezz ta’ klawsola 9 qed inħassru artikolu 1807 tal-Kodiċi għax dan l-artikolu jittratta dwar dak li l-minuri jista’ jagħti b’donazzjoni lill-għarus jew l-għarusa tiegħu bil-kitba taż-żwieġ u dwar il-kunsens tal-ġenituri jew l-awtorizzazzjoni tal-qorti li huma meħtieġa biex isir dan. L-emenda tħassar dan l-artikolu għaliex permezz ta’ dan l-abbozz ta’ liġi minuri mhux se jkunu jistgħu jidħlu fi żwieġ. 

IĊ-CHAIRPERSON: Rimarki? (Onor. Membri: No) Il-mistoqsija hi klawsola 9. Dawk favur? (Onor. Membri: Aye) Dawk kontra? Agreed.

Klawsola 9 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 10 - Emenda għall-Att dwar iż-Żwieġ. Kap. 255

Clause 10 - Amendment to the Marriage Act. Cap. 255.

IĊ-CHAIRPERSON: Is-Segretarju Parlamentari Rebecca Buttigieg. 

ONOR. REBECCA BUTTIGIEG: Din il-klawsola tintroduċi Taqsima III li temenda l-Att dwar iż-Żwieġ, Kap. 255.

IĊ-CHAIRPERSON: Rimarki? (Onor. Membri: No) Il-mistoqsija hi klawsola 10. Dawk favur? (Onor. Membri: Aye) Dawk kontra? Agreed.

Klawsola 10 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 11 - Sostituzzjoni tal-artikolu 3 tal-Att prinċipali.

Clause 11 - Substitution of article 3 of the principal Act.

IĊ-CHAIRPERSON: Is-Segretarju Parlamentari Rebecca Buttigieg.

ONOR. REBECCA BUTTIGIEG: Klawsola 11 qed tissostitwixxi artikolu 3 tal-Att prinċipali li jittratta dwar l-età taż-żwieġ. Preżentement dan l-artikolu jipprovdi li persuni ta’ 16 u 17-il sena jistgħu jidħlu fiż-żwieġ bil-kunsens tal-ġenituri jew bl-awtorizzazzjoni tal-qorti. Din l-emenda issa qed tneħħi l-possibilità li persuni ta’ 16 u 17-il sena jkunu jistgħu jidħlu fiż-żwieġ billi tipprovdi li ż-żwieġ magħmul bejn persuni taħt l-età ta’ 18-il sena għandu jkun null u bla effett. 

IĊ-CHAIRPERSON: Rimarki? (Onor. Membri: No) Il-mistoqsija hi klawsola 11. Dawk favur? (Onor. Membri: Aye) Dawk kontra? Agreed.

Klawsola 11 għaddiet nem. con. u ġiet ordnata biex issir parti mill-Abbozz ta’ Liġi.
PERMESS TAL-KUMITAT

ONOR. REBECCA BUTTIGIEG: Sur President, nitlob il-permess sabiex titressaq Klawsola 11A Ġdida f’dan l-istadju tal-Kumitat.

IĊ-CHAIRPERSON: Hawn permess? (Onor. Membri: Iva)

Il-permess ingħata.


KLAWSOLA 11A ĠDIDA 

NEW CLAUSE 11A

ONOR. REBECCA BUTTIGIEG: Sur President, nitlob il-permess sabiex inressaq Klawsola Ġdida 11A għall-Ewwel Qari.

L-Iskrivana tal-Kumitat qrat in-nota marġinali u l-klawsola tqieset li nqrat l-Ewwel Darba skont l-Ordni Permanenti Nru 101.

ONOR. REBECCA BUTTIGIEG: Sur President, nipproponi t-Tieni Qari ta’ Klawsola Ġdida 11A: 

“A” Minnufih wara l-klawsola 11 għandha tidħol din il-klawsola ġdida li ġejja:

“Emenda tal-artikolu 18 tal-Att prinċipali.

11A. Fil-paragrafu (b) tal-artikolu 18 tal-Att prinċipali l-kliem “tad-domiċilju rispettiv tagħha.” għandhom jiġu sostitwiti bil-kliem “tad-domiċilju rispettiv tagħha:” u minnufih wara għandu jiġi miżjud il-proviso ġdid li ġej: 

Kap. 16.
“Iżda minkejja d-dispożizzjonijiet tal-artikolu 244 tal-Kodiċi Ċivili, l-ebda żwieġ m’għandu jkun validu għall-finijiet kollha tal-liġi f’Malta jekk isir bejn persuni li waħda minnhom tkun taħt l-età ta’ tmintax (18)-il sena.”.”.

“A” Immediately after clause 11 there shall be added the following new clause: 

“Amendment of article 18 of the principal Act.

11A. In paragraph (b) of article 18 of the principal Act the words “capable of contracting marriage.” shall be substituted by the words “capable of contracting marriage:” and immediately thereafter there shall be added the following new proviso:
 
Cap. 16.
“Provided that notwithstanding the provisions of article 244 of the Civil Code, no marriage shall be valid for all purposes of law in Malta if contracted between persons either of whom is under the age of eighteen (18) years.”.”.

Dan qed jiżdied hawnhekk anke minħabba punt li tqajjem fid-dibattitu fil-plenarja. Dan l-artikolu jipprovdi li ż-żwieġ, kemm jekk isir f’Malta kif ukoll barra minn Malta, jitqies bħala validu skont il-Liġi Maltija, jekk jiġu sodisfatti żewġ kondizzjonijiet, jiġifieri l-formalitajiet legali jkunu tħarsu skont il-liġi tal-pajjiż fejn sar iż-żwieġ u l-kapaċità taż-żewġ partijiet tkun skont il-liġi tal-pajjiż tad-domiċilju ta’ kull wieħed minnhom. 

IĊ-CHAIRPERSON: Hawn rimarki? L-Onor. Graziella Attard Previ.

ONOR. GRAZIELLA ATTARD PREVI: Naqblu li qiegħda tiġi ċċarata aktar. Kif nafu, illum il-ġurnata l-kultura tagħna saret multi kulturali u għaldaqstant qed tkun iktar speċifika li l-ebda żwieġ, anke li jkun sar barra minn Malta, ma jkun rikonoxxut hawn Malta jekk l-età ta’ xi ħadd miż-żewġ partijiet tkun taħt it-18-il sena. Qed naqblu. Grazzi.

IĊ-CHAIRPERSON: Hawn iktar rimarki? (Onor. Membri: No) Il-mistoqsija hi li Klawsola Ġdida 11A tiġi moqrija t-Tieni Darba. Dawk favur? (Onor. Membri: Aye) Dawk kontra? Agreed.
 
Il-mozzjoni għaddiet nem. con. u Klawsola Ġdida 11A ġiet moqrija t-Tieni Darba.

ONOR. REBECCA BUTTIGIEG: Sur President, nipproponi li Klawsola Ġdida 11A tkun tifforma parti mill-Abbozz ta’ Liġi.

IĊ-CHAIRPERSON: Hawn rimarki? (Onor. Membri: No) Il-mistoqsija hi li Klawsola Ġdida 11A tifforma parti mill-Abbozz ta’ Liġi. Dawk favur? (Onor. Membri: Aye) Dawk kontra? Agreed.

Klawsola Ġdida 11A għaddiet nem. con. u ġiet ordnata biex issir parti mill-Abbozz ta’ Liġi.


Klawsola 12 - Emenda għall-Att dwar il-Koabitazzjoni. Kap. 614.

Clause 12 - Amendment to the Cohabitation Act. Cap. 614.

IĊ-CHAIRPERSON: Is-Segretarju Parlamentari Rebecca Buttigieg.

ONOR. REBECCA BUTTIGIEG: Din il-klawsola tintroduċi Taqsima IV li temenda l-Att dwar il-Koabitazzjoni, Kap. 614. 

IĊ-CHAIRPERSON: Rimarki? (Onor. Membri: No) Il-mistoqsija hi klawsola 12. Dawk favur? (Onor. Membri: Aye) Dawk kontra? Agreed.

Klawsola 12 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 13 - Emenda tal-artikolu 4 tal-Att prinċipali.

Clause 13 - Amendment of article 4 of the principal Act.

IĊ-CHAIRPERSON: Is-Segretarju Parlamentari Rebecca Buttigieg.

ONOR. REBECCA BUTTIGIEG: Din hija emenda ta’ artikolu 4 tal-Att prinċipali li jitkellem dwar in-nullità tal-att pubbliku ta’ koabitazzjoni. Jiġifieri din l-emenda se tneħħi referenzi għall-possibilità li persuni ta’ 16 u 17-il sena jkunu jistgħu jidħlu f’att pubbliku ta’ koabitazzjoni. 

IĊ-CHAIRPERSON: Hawn rimarki? (Onor. Membri: No) Il-mistoqsija hi klawsola 13. Dawk favur? (Onor. Membri: Aye) Dawk kontra? Agreed.

Klawsola 13 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 1 u t-Titolu għaddew nem. con. u ġew ordnati biex isiru parti mill-Abbozz ta’ Liġi.
IĊ-CHAIRPERSON: Is-Segretarju Parlamentari Rebecca Buttigieg.

ONOR. REBECCA BUTTIGIEG: Sur President, nipproponi li l-Kumitat jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

IĊ-CHAIRPERSON: Hawn qbil? (Onor. Membri: Iva)

Il-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att sabiex jemenda diversi liġijiet dwar żwieġ tat-tfal u żwieġ furzat u sabiex jipprovdi għal kwistjonijiet anċillari u konsegwenzjali għalihom” għadda mill-istadju tal-Kumitat b’emenda.

Fit-3.25 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat ġie sospiż. 

Fit-3.30 p.m. il-Kumitat irriżuma u għadda għat-tieni item fuq l-aġenda.

ABBOZZ TA’ LIĠI LI JEMENDA L-ATT DWAR IL-MEDIĊINI

MEDICINES (AMENDMENT) BILL

Skont riżoluzzjoni fis-Seduta Nru 364 tat-Tnejn, 7 ta’ Lulju 2025, il-Kumitat iltaqa’ biex jikkonsidra dan l-Abbozz ta’ Liġi.

Klawsola 2 - Emenda tal-artikolu 10 tal-Att prinċipali.

Clause 2 - Amendment of article 10 of the principal Act.

IĊ-CHAIRPERSON: Il-Ministru Jo Etienne Abela. 

ONOR. JO ETIENNE ABELA (Ministru għas-Saħħa u l-Anzjanità Attiva): Klawsola 2 temenda l-artikolu 10(2) tal-Att prinċipali li jgħid hekk:

“(2) L-Awtorità għandha, mhux aktar tard minn sitt ġimgħat wara tmiem kull sena finanzjarja, tippreżenta lill-Ministru nominat u lis-segretarju permanenti l-kontijiet verifikati flimkien ma’ rapport fuq il-ħidma tal-Awtorità liema rapport għandu jiddikjara l-mod li bih tkun operat l-Awtorità biex twettaq il-funzjonijiet tagħha u l-pjanijiet li jkollha għall-futur.”.

Aħna qegħdin nissuġġerixxu li l-kliem “sitt ġimgħat” għandhom jiġu sostitwiti bil-kliem “erbatax-il ġimgħa”. 

IĊ-CHAIRPERSON: Hawn rimarki? (Onor. Membri: No) Il-mistoqsija hi klawsola 2. Dawk favur? (Onor. Membri: Aye) Dawk kontra? Agreed. 

Klawsola 2 għaddiet nem. con. u ġiet ordnata biex issir parti mill-Abbozz ta’ Liġi.

Klawsola 1 u t-Titolu għaddew nem. con. u ġew ordnati biex isiru parti mill-Abbozz ta’ Liġi.

IĊ-CHAIRPERSON: Il-Ministru Jo Etienne Abela.

ONOR. JO ETIENNE ABELA: Sur President, nipproponi li l-Kumitat jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

IĊ-CHAIRPERSON: Hawn qbil? (Onor. Membri: Iva)

Il-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att sabiex jemenda l-Att dwar il-Mediċini, Kap. 458” għadda mill-istadju tal-Kumitat mingħajr emendi.

Fit-3.35 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat aġġorna. 

